
shrIbhujangaprayAtAShTakam

ஶ்ரீபு⁴ஜங்க³ப்ரயாதாஷ்டகம்

ஸதா³ கோ³பிகாமண்ட³லே ராஜமாநம் லஸந்ந்ரு’த்யப³ந்தா⁴தி³லீலாநிதா³நம் ।
க³லத்³த³ர்பகந்த³ர்பஶோபா⁴பி⁴தா³நம் ப⁴ஜே நந்த³ஸூநும் ஸதா³நந்த³ரூபம் ॥ 1॥
வ்ரஜஸ்த்ரீஜநாநந்த³ஸந்தோ³ஹஸக்தம் ஸுதா⁴வர்ஷிம்வம்ஶீநிநாதா³நுரக்தம் ।
த்ரிப⁴ங்கா³க்ரு’திஸ்வீக்ரு’தஸ்வீயப⁴க்தம் ப⁴ஜே நந்த³ஸூநும் ஸதா³ऽऽநந்த³ரூபம் ॥
2॥
ஸ்பு²ரத்³ராஸலீலாவிலாஸாதிரம்யம் பரித்யக்தகே³ஹாதி³தா³ஸைகக³ம்யம் ।
விமாநஸ்தி²தாஶேஷதே³வாதி³நம்யம் ப⁴ஜே நந்த³ஸூநும் ஸதா³ऽऽநந்த³ரூபம் ॥ 3॥
ஸ்வலீலாரஸாநந்த³து³க்³தோ⁴த³மக்³நம் ப்ரியஸ்வாமிநீபா³ஹுகண்டை²கலக்³நம் ।
ரஸாத்மைகரூபாऽவபோ³க⁴ம் த்ரிப⁴ங்க³ம் ப⁴ஜே நந்த³ஸூநும் ஸதா³ऽऽநந்த³ரூபம் ॥
4॥
ரஸாமோத³ஸம்பாத³கம் மந்த³ஹாஸம் க்ரு’தாபீ⁴ரநாரீவிஹாரைகராஸம் ।
ப்ரகாஶீக்ரு’தஸ்வீயநாநாவிலாஸம் ப⁴ஜே நந்த³ஸூநும் ஸதா³ऽऽநந்த³ரூபம் ॥ 5॥
ஜிதாநங்க³ஸர்வாங்க³ஶோபா⁴பி⁴ராமம் க்ஷபாபூரிதஸ்வாமிநீவ்ரு’ந்த³காமம் ।
நிஜாதீ⁴நதாவர்திராமாதிவாமம் ப⁴ஜே நந்த³ஸூநும் ஸதா³ऽऽநந்த³ரூபம் ॥ 6॥
ஸ்வஸங்கீ³க்ரு’தாऽநந்தகோ³பாலபா³லம் வ்ரு’தஸ்வீயகோ³பீமநோவ்ரு’த்திபாலம் ।
க்ரு’தாநந்தசௌர்யாதி³லீலாரஸாலம் ப⁴ஜே நந்த³ஸூநும் ஸதா³நந்த³ரூபம் ॥ 7॥
க்⁴ரு’தாத்³ரீஶகோ³வர்த⁴நாதா⁴ரஹஸ்தம் பரித்ராதகோ³கோ³பகோ³பீஸமஸ்தம் ।
ஸுராதீ⁴ஶஸர்வாதி³தே³வப்ரஶஸ்தம் ப⁴ஜே நந்த³ஸூநும் ஸதா³ऽऽநந்த³ரூபம் ॥ 8॥
॥ இதி ஶ்ரீஹரிராயவிரசிதம் பு⁴ஜங்க³ப்ரயாதாஷ்டகம் ஸம்பூர்ணம் ।

